
Advaitashtakam

અદ્વૈતાષ્ટકમ્

હુહુઙ્કારગર્જનાદિ અહોરાત્રસદ્ગુણં
હા કૃષ્ણ રાધિકાનાથ પ્રાર્થનાદિભાવનમ્ ।

ધૂપદીપકસ્તુરી ચ ચન્દ્રનાદિલેપનં
સીતાનાથાદ્વૈતચરણારવિન્દભાવનમ્॥ ૧॥

ગઙ્ગાવારિ  મનોહારિ તુલસ્યાદિ મઞ્જરી
કૃષ્ણજ્ઞાનસદાધ્યાન પ્રેમવારિઝર્ઝરી ।

કૃપાબ્ધિઃ કરુણાનાથ ભવિષ્યતિ પ્રાર્થનં
સીતાનાથાદ્વૈતચરણારવિન્દભાવનમ્॥ ૨॥

મુહુર્મુહુઃ  કૃષ્ણ કૃષ્ણ ઉચ્ચૈઃ સ્વરે ગાયતં
અહે નાથ જગત્ત્રાતઃ મમ દૃષ્ટિગોચરમ્ ।

દ્વિભુજ કરુણાનાથ દીયતાં સુદર્શનં
સીતાનાથાદ્વૈતચરણારવિન્દભાવનમ્॥ ૩॥

શ્રી અદ્વૈતપ્રાર્થનાર્થ જગન્નાથાલયં
શચીમાતુર્ગર્ભજાત ચૈતન્યકરુણામયમ્ ।

શ્રી અદ્વૈતસઙ્ગરઙ્ગકીર્તનવિલાસનં 
સીતાનાથાદ્વૈતચરણારવિન્દભાવનમ્॥ ૪॥

અદ્વૈતચરણારવિન્દજ્ઞાનધ્યાનભાવનં
સદાદ્વૈતપાદપદ્મરેણુરાશિધારણમ્ ।

દેહિ ભક્તિં  જગન્નાથ રક્ષ મામભજનં
સીતાનાથાદ્વૈતચરણારવિન્દભાવનમ્॥ ૫॥

સર્વદાતઃ સીતાનાથ પ્રાણેશ્વર સદ્ગુણં
યે જપન્તિ સીતાનાથપાદપદ્મકેવલમ્ ।

દીયતાં કરુણાનાથ ભક્તિયોગઃ તત્ક્ષણં
સીતાનાથાદ્વૈતચરણારવિન્દભાવનમ્॥ ૬॥

અદ્વૈતાષ્ટકમ્

શ્રી ચૈતન્ય જયાદ્વૈત નિત્યાનન્દ કરુણામયં
એક અઙ્ગ  ત્રિધામૂર્તિ  કૈશોરાદિ સદા વરમ્ ।

જીવત્રાણ ભક્તિજ્ઞાન હુઙ્કારાદિ ગર્જનં
સીતાનાથાદ્વૈતચરણારવિન્દભાવનમ્॥ ૭॥

દીનહીનનિન્દકાદિ પ્રેમભક્તિદાયકં
સર્વદાતઃ સીતાનાથ શાન્તિપુરનાયકમ્ ।

રાગરઙ્ગસઙ્ગદોષકર્મયોગમોક્ષણં 
સીતાનાથાદ્વૈતચરણારવિન્દભાવનમ્॥ ૮॥

ઇતિ સાર્વભૌમ ભટ્ટાચાર્યવિરચિતં અદ્વૈતાષ્ટકં સમ્પૂર્ણમ્ ।

